
					Gwirwyd y dudalen hon

Nag anghlod mwy, nag englyn,

I eiddig, chwerw-ddig ddyn?

Rhoed serchawgrwydd egwyddor

Mewn cist yng ngwaelod côr;

Cist o dderw, cystudd irad,

A gudd gwalch y gerdd falch fad;

O gerdd sain, gywir ddi-sal,

Ni chaid un gistiaid gystal;

O gerdd, euraid gerddwriaeth,

Doe'r ym i gyd yn derm gaeth;

Llywiwr iawn-gamp llarian-gerdd,

Llyna gist yn llawn o gerdd!



Och, hael-grair Fair, uchel Grist,

Na bai a agorai ei gist!

O charai ddyn, wych eirian,

Gan dant glywed moliant glân,

Gweddw y barnaf gerdd dafawd,

Ac weithian gwan ydyw'n gwawd;

E aeth y brydyddiaeth deg

Mal ar wystl, mul yw'r osdeg;

Gwawd graffaf, gwedy Gruffydd

Waeth-waeth, heb Ofyddiaeth fydd.



Edn glwys ei baradwyslef,

Aderyn yw o dir nel";

O'r nef y daeth, goeth gethlydd,

brydu gwawd i bryd gwŷdd;

Awenfardd awen winfaeth,

I'r Nef, gwiw oedd ef, ydd aeth.

